
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
ՈՐՈՇՈՒՄ
17 դեկտեմբերի 2014 թվականի №466Ա
քաղ. Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2012 ԹՎԱԿԱՆԻ ՀՈԿՏԵՄԲԵՐԻ 3-Ի №380Ա ԵՎ 2012 ԹՎԱԿԱՆԻ ԴԵԿՏԵՄԲԵՐԻ 12-Ի №518Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ 


 Հիմք ընդունելով «Էլեկտրոնային հաղորդակցության մասին» Հայաստանի Հանրապետության օրենքի 12-րդ հոդվածի 1-ին մասը, Հայաստանի Հանրապետության հանրային ծառայությունները կարգավորող հանձնաժողովի 2011 թվականի մայիսի 11-ի «Ռադիոհաճախականություն​ների օգտագործման թույլտվությունների կասեցման և դադարեցման կարգը հաստատելու մասին» №231Ն որոշումը և հաշվի առնելով
«ԼՈՒՍԱՐԱ» սահմանափակ պատասխանատվությամբ ընկերության 2014 թվականի դեկտեմբերի 4-ի դիմումը` Հայաստանի Հանրապետության հանրային ծառայություն​ները կարգավորող հանձնաժողովը որոշում է.

1. Ուժը կորցրած ճանաչել Հայաստանի Հանրա​պետության հանրային ծառայությունները կարգա​վո​րող հանձնաժողովի ` 
1) 2012 թվականի հոկտեմբերի 3-ի «ԼՈՒՍԱՐԱ» սահմանափակ պատասխա​նատվությամբ ընկերությանը ռադիոհաճախա​կանության օգտագործման թույլտվություն տրամադրելու մասին» №380Ա որոշումը,

2) 2012 թվականի դեկտեմբերի 12-ի «Հայաստանի Հանրա​պետության հանրային ծառայությունները կարգա​վո​րող հանձնաժողովի 2012 թվականի հոկտեմբերի 3-ի №380Ա որոշման մեջ փոփոխություն կատարելու մասին» №518Ա որոշումը:
2. «ԼՈՒՍԱՐԱ» սահմանափակ պատասխանատվությամբ ընկերությանը` սույն որոշումն ուժի մեջ մտնելու պահից տասնօրյա ժամկետում Հայաստանի Հանրապետության պետա​կան բյուջե (հաշվեհամար` №900005281812) վճարել ռադիոհա​ճախականության օգտագործման վճարի մասով մինչև 2014 թվականի դեկտեմբերի 4-ն առաջացած հարյուր վաթսուներեք հազար հինգ հարյուր ութսուն դրամ պարտքը և վճարման անդորրագիրը ներկայացնել Հայաստանի Հանրապետության հանրային ծառայությունները կարգավորող հանձնաժողով:

3.  Ընդունել ի գիտություն, որ «ԼՈՒՍԱՐԱ» սահմանափակ պատասխա​նատվությամբ ընկերությունն իրավասու է`
1) սույն որոշման հրապարակումից հետո երեսուն օրվա ընթացքում միջնորդել Հայաստանի Հանրապետության հանրային ծառայությունները կարգավորող հանձնաժողովին` վերանայելու այն.

2) սույն որոշումն ուժի մեջ մտնելու պահից երկամսյա ժամկետում այն բողոքարկել Հայաստանի Հանրապետության վարչական դատարան:

4. Սույն որոշումն ուժի մեջ է մտնում ստորագրման պահից:

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝ 

